
G R U P N O  P U T O VA N J E

Portugal Lisabon 
+ Porto
Nova Godina
Grupno putovanje – Portugal Lisabon + Porto, 
28.12.2026. – 04.01.2027. Prevoz: avion, smještaj u 
Lisabonu u hotelu 4* na bazi 4 noćenja sa doručkom.

T E R M I N

28.12.2026. – 04.01.2027.
T R A J A N J E

8 dana
C I J E N A  O D

1.999 KM

Sarajevo Avion → Lisabon 3 noći → Cabo Da Roca -Cascais- Estoril- Lisabon 1 noć → Porto 2 noći → PORTO 1 noć

→ Sarajevo Povratak

Cijena po osobi

Hoteli 3*/ 4* – Cijena za prvih 5 
uplata

1.999 KM

Hoteli 3*/ 4* – Redovna cijena 2.199 KM

Hoteli: Hoteli 3*/ 4*

Aranžman uključuje
Avio prijevoz na relaciji Sarajevo-Istanbul-Lisabon/Porto -Istanbul – Sarajevo / 
Turkish airlines
AERODROMSKE TAKSE i prtljag 30kg + 7kg po osobi
Transfer aerodrom-hotel-aerodrom
Transferi prema programu
Smještaj u Lisabonu u hotelu 4* na bazi 4 noćenja sa doručkom
Smještaj u Portu u hotelu 3* na bazi 3 noćenja sa doručkom
Obilazak Coimbre,obilazak Aveira
Pratioc grupe na bazi min 20 prijavljenih
Organizacija putovanja

Aranžman ne uključuje
Putno zdravstveno osiguranje/ osiguranje od otkaza putovanja – preporučujemo
Individualni troškovi putnika
Doplata za jednokrevetnu sobu 600 KM
Boravišna taksa
FakultativnI izleti
Ulaznice
Napojnice

Sve informacije i slike
Skenirajte kod telefonom: 
galerija, cijene i rezervacija 
online.

www.avioexpress.ba

Program putovanja

1 Sarajevo – Istanbul - Lisabon  ·  28.12.
Okupljanje putnika na aerodromu Sarajevo, u dogovoreno vrijeme. Nakon carinskih i graničnih formalnosti let za Istanbul u 15:30h sa Turkish 
Airlines-om na letu TK1022. Dolazak u Istanbul u 19:30h. Let za Lisabon na letu TK1779 u 21:15h. Dolazak u Lisabono u 23:25h. Nakon obavljene 
pasoške kontrole, odlazak u hotel. Noćenje.

2 Lisabon  ·  29.12.
Doručak u hotelu. Slobodan dan za individualne aktivnosti ili (fakultativni) izlet obilazak Lisabona. Doživite čari Lisabona tokom poludnevnog 
obilaska koji će vam pružiti savršen uvod u grad. Tokom ove ture vodič će vas upoznati sa istorijskim centrom, slikovitim ulicama, živopisnom 
arhitekturom i jedinstvenom atmosferom glavnih četvrti. Odlazak u hotel. Noćenje.

3 Lisabon – Fatima – Batalha –Nazare – Lisabon  ·  30.12.
Nakon doručka slijedi slobodno vrijeme ili odlazak na fakultativni izlet. Na putu prema sjeveru Portugala posjetićemo tri izuzetna mjesta. Prva 
stanica je Fátima, jedno od najvažnijih marijanskih svetišta u svijetu. Godine 1917. troje pastira doživjelo je ukazanja Djevice Marije, što je 
Fátimu učinilo važnim hodočasničkim mjestom. Posjetićete Trg svetišta, Baziliku Naše Gospe od Krunice i Kapelicu Ukazanja, izgrađenu na 
mjestu ukazanja. Nakon Fátime put se nastavlja prema Batalhi, poznatoj po veličanstvenom Manastiru Batalha, remek-djelu gotičke arhitekture 
i UNESCO-voj svjetskoj baštini. Kompleks je izgrađen u čast portugalske pobjede u bici kod Aljubarrote 1385. godine i impresivno prikazuje 
kasnogotički i manuelinski stil. Po završetku razgleda slijedi vožnja prema Nazaréu, tradicionalnom ribarskom mjestu poznatom po obalnoj 
ljepoti, snažnim atlantskim valovima i bogatoj pomorskoj tradiciji. Ovdje imate slobodno vrijeme za šetnju i uživanje u ambijentu slikovitog 
gradića. Nakon izleta povratak u Lisabon i noćenje.

4 Lisabon – Sintra - Cabo Da Roca -Cascais- Estoril- Lisabon  ·  31.12.
Doručak u hotelu. Nakon doručka, (fakultativni) izlet u Sintru, šarmantni grad poznat po svojoj prirodnoj ljepoti i povijesti. Posjet Kraljevskoj 
palači iz 14. vijeka, a zatim slobodno vrijeme za istraživanje centra grada. Nastavak puta do Cabo da Roca, najzapadnije tačke kontinentalne 
Evrope, gdje je pjesnik Luís de Camões napisao: "Ovo je mjesto gdje završava zemlja i more počinje." Zatim vožnja obalom do Cascaisa, 
nekadašnjeg ribarskog sela, sada popularnog turističkog odredišta, s mogućnošću slobodnog vremena za uživanje u Cascais Bay. Povratak 
kroz Estoril, poznat po luksuznim hotelima i kasinu. Povratak u hotel. SRETNA NOVA GODINA! Noćenje.

5 Lisabon – Coimbra - Aveiro - Porto  ·  01.01.
Nakon doručka i odjave iz hotela u Lisabonu, putovanje se nastavlja prema sjeveru Portugala. Na putu je predviđena posjeta Coimbri, 
jednom od najpoznatijih sveučilišnih gradova Portugala. Coimbra je bogata historijom i kulturom, s prelijepim starim gradom, impresivnim 
univerzitetskim zgradama i brojnim uskim, slikovitim ulicama. Posjetioci mogu prošetati centrom grada i uživati u njegovoj arhitekturi, čarobnim 
trgovima i živopisnom ambijentu koji odiše akademskim duhom. Nakon Coimbre, putovanje se nastavlja prema prelijepom obalnom gradu 
Aveiru, poznatom kao „portugalska Venecija“. Dolazak u Aveiro, grad prepoznatljiv po slikovitim kanalima, šarenim tradicionalnim čamcima 
moliceiros i jedinstvenoj arhitekturi. Šetnja historijskim centrom grada uključuje mostove ukrašene pločicama, elegantne zgrade u art nouveau 
stilu i živopisnu obalu kanala. Po želji, mogućnost vožnje čamcem moliceiro kroz kanale pruža poseban doživljaj grada. Slobodno vrijeme 
za uživanje u lokalnoj atmosferi i degustaciju tradicionalne slastice ovos moles, specijaliteta karakterističnog za ovaj kraj. Nakon obilaska 
Aveira, nastavak putovanja prema Portu, drugom najvećem gradu Portugala i jednom od najvažnijih kulturnih središta zemlje. Dolazak u Porto 
, check-in u hotel. Slobodno vrijeme za odmor ili laganu šetnju gradom. Noćenje u Portu.

6 Porto  ·  02.01.
Doručak u hotelu. Slobodan dan za individualne aktivnosti ili (fakultativni) izlet cjelodnevni obilazak Porta. Posjetićemo “Palácio da Bolsa”, 
zgradu iz 19. vijeka u vlasništvu trgovačkog udruženja Porto, a nalazi se u bivšem privrednom i trgovačkom srcu Porta. Sagrađena je 1842. 
godine, nad ruševinama nekadašnjeg samostana St.Francis, koji je spaljen 1833. godine, za vrijeme građanskog rata. Između 1833. i 1842. 
godine, portonski biznismeni bavili su se trgovinom na ulicama, jer nisu imali nijednu zgradu za to, pa su koristili ovu palaču za te potrebe. 
Dalje ćemo obići Crkvu Svetog Franciska s pozlaćenim baroknim rezbarijama, koja je najpoznatiji gotički spomenik u Portu. Poznata je po 
svojoj izuzetnoj unutrašnjoj baroknoj dekoraciji. Nalazi se u historijskom centru grada i pod zaštitom je UNESCO-a. Srednjovjekovna jezgra 
grada naziva se Ribeira i savršena je tačka za odmor ili ručak. Prošetaćemo ulicama Ribeire i otkriti njenu čar i šarene kuće kako bismo upili 
pravu atmosferu Porta. Povratak u hotel. Predlažemo da odete do poznate knjižare Lello, jedne od najljepših knjižara svijeta koja je otvorena 
1906.g. i izgleda identično kao i tada. Noćenje.

7 PORTO - BRAGA – GUIMARÃES – PORTO  ·  03.01.
Nakon doručka, slobodan dan u Portu za vlastite aktivnosti ili cjelodnevni fakultativni izlet u Bragu i Guimaraes. Oba grada bogata su historijom, 
kulturom i predivnim arhitektonskim spomenicima. U Bragi, često nazvanoj „portugalskim Jeruzalemom“, posjetitelji mogu uživati u brojnim 
crkvama, samostanima i historijskim građevinama. Posebna atrakcija je svetište Bom Jesus do Monte, poznato po monumentalnom stubištu 
i prekrasnom panoramskom pogledu na grad, koje predstavlja jedno od najpoznatijih hodočasničkih mjesta u Portugalu. Guimaraes, često 
označen kao „kolijevka Portugala“, mjesto je gdje je rođena portugalska nacija. Grad je pod zaštitom UNESCO-a zbog savršeno očuvane 
srednjovjekovne arhitekture, slikovitih trgova i dvoraca koji pričaju priču o istoriji zemlje. Po završetku izleta, povratak u hotel u Portu. Noćenje.

8 Porto – Istanbul - Sarajevo  ·  04.01.
Nakon doručka, odjava iz hotela. Transfer od hotela do aerodroma. Let iz Porta za Istanbul na letu TK1450 je u 10:55h, predviđeno vrijeme 
slijetanja u Istanbul je u 18:40h. Let iz Istanbula za Sarajevo na TK1023 je u 21:10h a predviđeno vrijeme slijetanja u Sarajevo je 21:05h. Sva 
vremena su lokalna. Kraj programa.

